Menningarmálanefnd Hveragerðis

Ár 2003, miðvikudaginn 18.júní kom menningarmálanefnd saman kl.17:00 til 4.fundar.

Mættir voru: Rannveig Ingvadóttir, Kristinn G.Harðarson, Guðrún Olga Clausen, Berglind Bjarnadóttir og  Jóna Einarsdóttir.

Fundarefni: 

1. Tónlistarhátíðir sumarsins.

2. Önnur mál.

1.  Tónlistarhátíðir sumarsins.

Kristinn segir frá hugmynd um að hafa jass- og popphátíð í júlí. Er hugsanlegt að vera með svona tónleika sömu helgi og Íslandsmótið í sundi verður haldið ( helgina 12.-13.)?

Ákveðið að fela Kristni T. Haraldssyni, Kristni G. Harðarsyni og Guðmundi  Guðjónssyni að sjá um að koma þessari hugmynd á koppinn. Fram kom hugmynd um að gert yrði einhverskonar viðburðadagatal fyrir árið að hausti svo að ljóst sé hvaða uppákomur verða haldnar á næsta ári. Þá væri hægt að fá félög í bænum í samstarf, t.d. deildir innan íþróttafélagsins, Leikfélagið, Tónlistarfélagið, Hjálparsveit skáta o.fl.

Blómstrandi dagar í lok ágúst (helgina 23. og 24.ágúst). Formanni falið að senda bréf til formanns Hjálparsveitar skáta til að kanna áhuga þeirra á að sjá um framkvæmd þeirrar dagskrár. Brekkusöngur, varðeldur, flugeldasýning og uppákomur að deginum. Ákveðið að kanna þetta mál nánar.

2.  Önnur mál.

Menningarmálanefnd hefur borist bréf frá Grétari Einarssyni sem lagt var fram á fundinum til kynningar.

Jóna Einarsdóttir lagði fram eftirfarandi tillögu: 

Menningarmálanefnd Hveragerðisbæjar samþykkir að halda Tónlistarhátíðina Bjartar sumarnætur að ári og eftir það annað hvert ár. Hátíðin verði haldin í samvinnu við Tónlistarfélag Hveragerðis og Ölfuss og Tríó Reykjavíkur. Mikilvægt er að nú þegar verði haft samband við Gunnar Kvaran sem verið hefur listrænn ráðunautur hátíðarinnar svo undirbúningur geti hafist sem fyrst.

Tillaga þessi er lögð fram þar sem Seltjarnarnesbær mun halda hátíðina annað hvert ár en hún var haldin með metnaðarfullum hætti síðastliðna helgi. Það mun gefa hátíðinni nýja vídd að geta með þessum hætti kallast á við annað bæjarfélag.

Tillagan var borin undir atkvæði og felld með 3 atkvæðum gegn 2.

Meirihlutinn gerði eftirfarandi bókun varðandi tillöguna: Við erum tilbúin til að skoða tillöguna en ekki tilbúin til að samþykkja hana núna.

Fleira ekki rætt. Fundi slitið kl.18:30.

